
 

 

 ᓄᓇᓕᐸᐅᔭᐃᑦ ᐃᖃᓗᐃᑦ  
ᐃᒪᖃᐅᑎᖃᕐᓂᕐᒧᑦ ᐱᖃᑖᓅᕈᑎᖏᑕ ᐸᕐᓇᐅᑎᖏᑦ  

ᐊᖏᔪᖄᑉ ᐅᓂᒃᑳᖏᑦ  

  

ᒪᓕᑦᑐᒋᑦ 2004-ᒥᑦ ᐃᒪᖃᐅᑎᒋᔭᐅᓯᒪᔪᖅ ᐃᒥᒃᑯᕕᒻᒦᑦᑐᒧᓪᓗ ᕿᒥᕐᕈᔭᐅᓂᖓᓄᑦ ᐊᑐᓕᖁᔭᐅᓯᒪᔪᑦ, 

ᓄᓇᓕᐸᐅᔭᐃᑦ ᐃᖃᓗᐃᑦ 2010-ᒥᒃ ᓱᓇᑐᐃᓐᓇᕐᓄᑦ ᐸᕐᓇᐅᑕᐅᓯᒪᔪᑎᒍᑦ ᓇᓗᓇᐃᕐᑕᐅᓯᒪᔪᖅ ᓂᐊᖁᙴᑉ ᑰᖓ 

ᐃᒪᖃᕐᕕᐅᒃᑲᓐᓂᕈᓐᓇᕐᓂᖓᓂᒃ. ᓱᓇᑐᐃᓐᓇᕐᓄᑦ ᐸᕐᓇᐅᑎᖏᑦ ᐱᖃᓯᐅᔾᔨᔪᑦ ᐊᑐᐊᒐᕐᓂᒃ ᑐᕌᖓᑎᑦᓯᖁᓪᓗᒍ 

ᑕᓯᕐᓘᑉ ᐃᒥᖃᕐᕕᖓ ᓴᐳᑎᔭᐅᓯᒪᖁᓪᓗᒍ ᐊᕙᑎᓕᒫᖓ. ᖄᒃᑲᓐᓂᐊᒍᑦ, ᓱᓇᑐᐃᓐᓇᕐᓄᑦ ᐸᕐᓇᐅᑎᖏᑦ 

ᐅᖃᕐᓯᒪᒻᒪᑕ ᓄᓇᓕᐸᐅᔭᒃᑯᑦ ᖃᐅᔨᓴᕐᑕᐅᑎᑦᓯᔪᒪᔪᑦ ᓂᐊᖁᙴᑎᐅᑉ ᑰᖓᓂᒃ ᓈᒻᒪᒃᑲᓗᐊᕐᒪᖔᑦ 

ᐃᒪᕆᔭᐅᔭᕆᐊᒥᒃ.  

ᓄᓇᓕᐸᐅᔭᒃᑯᑦ ᖃᐅᔨᓴᕐᑕᐅᑎᑦᓯᓚᐅᕐᒪᑕ ᓈᒻᒪᓐᓂᕋᖅᑕᐅᓯᒪᔪᖅ ᓂᐊᖁᙴᑎᐅᑉ ᑰᖓᓂᙶᕐᑐᖅ 

ᐃᒥᕆᔭᐅᔭᕆᐊᒃᓴᖅ ᐊᒻᒪᓗ ᖃᐅᔨᓴᕐᓯᒪᒻᒥᔪᑦ ᐃᒪᖃᐅᑎᖃᕈᑕᐅᒃᑲᓐᓂᕈᓐᓇᓂᕐᒧᑦ ᐸᕐᓇᐅᑎᑎᒍᑦ ᐊᒻᒪᓗ 

ᐱᒋᐊᕐᓴᐅᑕᐅᖁᔭᓂᒃ ᐋᖅᑭᓱᕐᓯᒪᔪᑎᒍᑦ.  

ᐅᑯᐊ ᑐᕌᒐᕆᔭᐅᓯᒪᔪᑦ ᐋᖅᑭᓱᕐᑕᐅᓯᒪᔪᒃᑯᑦ ᒪᑯᑎᒎᓇᖅ:  

  ᓇᓗᓇᐃᕐᑕᐅᓗᓂ ᓂᐊᖁᙴᑎᐅᑉ ᑰᖓᑕ ᐃᒪᖓ ᓈᒻᒪᓐᓂᖓᓂᒃ ᐃᒥᕆᔭᐅᔭᕆᐊᒧᑦ ᐊᒻᒪᓗ 

ᖃᓄᐃᖏᓐᓂᕋᖅᑕᐅᖁᓪᓗᒍ ᐊᑐᐊᒐᕐᑎᒍᑦ ᐱᔭᕆᐊᖃᕐᑎᑕᐅᓯᒪᔪᑎᒍᑦ ᓄᓇᓕᐸᐅᔭᐃᑦ 

ᓱᓇᑐᐃᓐᓇᕐᓄᑦ ᐸᕐᓇᐅᑎᖏᑎᒍᑦ;   

  ᓇᓗᓇᐃᕈᑕᐅᓗᑎᒃ ᐊᑐᖅᑕᐅᕙᓐᓂᐊᕐᑐᑦ ᐊᑦᑐᖅᑕᐅᔾᔪᑕᐅᔪᓄᑦ ᐊᖏᕈᑕᐅᓯᒪᒐᓗᐊᕐᒪᖔᑕ, 

ᓴᓇᒪᓂᖏᑎᒍᑦ ᐊᒻᒪᓗ ᐋᖅᑭᒃᑕᐅᓯᒪᔪᒃᑯᑦ;   

 

 ᑎᑎᕋᖅᑕᐅᖃᓯᐅᑎᓯᒪᓗᒍ ᐃᒥᖃᐅᑎᖃᕐᕕᐅᔪᓐᓇᕐᓂᖓᓂᒃ ᐸᕐᓇᐅᑎᒃᑯᑦ ᐃᒥᕆᔭᐅᔪᓐᓇᕐᓂᖓᓂᒃ, 

ᓇᑭᙶᕐᒪᖔᑦ, ᖃᖓᒃᑰᖓᔪᓐᓇᕐᒪᖔᑦ ᐃᒻᒥᖅᓯᕕᐅᔪᓐᓇᕐᓂᖓᓂᒃ ᓇᒥᑦ;   

 

 ᐱᒋᐊᕐᓴᐅᑖᓂᒃ ᑎᑎᕋᖅᑕᐅᓯᒪᓗᒍ ᐃᒪᖃᕐᕕᐅᔪᓐᓇᕐᓂᖓᑕ ᓇᓗᓇᐃᒃᑯᑕᓕᐊᕆᔭᐅᕙᑦᑐᑎᒍᑦ 

ᒥᔅᓴᐅᓴᒃᓯᒪᓗᒋᑦ ᑕᒪᐃᓐᓂᒃ ᑐᓴᐅᒪᐅᑎᓕᐊᕆᔭᕆᐊᓕᓐᓂᒃ ᑲᔪᓯᑦᑎᐊᕈᑎᑦᓴᖏᓐᓂᒃ 

ᐱᓕᕆᐊᖑᓇᓱᐊᕐᑑᑉ ᓴᓇᔭᐅᓂᖓᑦᑎᒍᑦ ᐊᒻᒪᓗ ᑲᒪᒋᔭᐅᓕᕐᐸᑦ ᐱᒋᐊᕐᓴᐅᑎᒃᑯᑦ; ᐊᒻᒪᓗ  

 

 ᐱᔭᐅᓯᒪᔪᐃᓐᓇᐅᓕᕐᓗᑎᒃ ᐊᐅᓚᑎᑦᓯᔾᔪᑕᐅᒐᔭᕐᑐᓕᒫᑦ ᐊᖏᕈᑕᐅᔭᕆᐊᓖᑦ ᑲᔪᓯᑦᓯᐊᖁᓪᓗᒋᑦ 

ᓴᓇᒪᓂᓕᒫᖏᓐᓂᒃ ᓴᓇᔭᐅᓂᖓᓄᓪᓗ.   

ᓴᓇᔭᐅᓯᒋᐊᓚᐅᕐᑐᖅ 2012-ᖑᑎᓪᓗᒍ ᐱᔭᕇᖅᑕᐅᔪᑦᓴᒫᖑᓪᓗᒍ 2014-ᒥᒃ.  

  


